
ᐋᓐᓂᐊᕐᕕᓕᐊᖅᑐᑦ ᐊᑐᐊᒐᖓᓄᑦ ᒪᓕᒐᐃᑦ ᒪᒃᐱᒐᖅ 1  

ᐃᑲᔪᖅᑕᐅᔪᑉ ᐊᐅᓪᓚᕆᐊᖃᕐᓂᖓᓄᑦ ᐊᖏᖅᑕᐅᔾᔪᑎᖏᑦ 

 ᐃᓚᖓ ᓇᒻᒪ: 3  

 
1.00 ᓯᕗᓪᓕᖅᐹᖅ 
 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ ᐊᐅᓪᓚᕈᓐᓇᖅᑎᑦᑎᕙᑦᑐᑦ ᑕᒪᒃᑯᓄᖓ ᐊᔪᓐᖏᑦᑐᓄᑦ 
ᐃᑲᔪᖅᑕᐅᔭᕆᐊᖃᖅᑐᓄᑦ ᐊᐅᓪᓚᕆᐊᖃᖅᑐᑦ ᑲᒪᒋᔭᐅᓂᐊᕐᓗᑎᒃ ᐋᓐᓂᐊᕐᓂᖓᓄᑦ ᐊᒻᒪ/ᐅᕝᕙᓗ 
ᐃᓄᓕᕆᔭᐅᔭᕆᐊᖃᕐᓂᖓᓄᑦ ᐊᑐᐃᓐᓇᐅᑎᓐᓇᒋᑦ ᑕᒪᒃᑯᐊ ᓄᓇᖓᓂ. ᐃᑲᔪᖅᑕᐅᔪᖅ ᐊᐅᓪᓚᕐᓂᕐᒧᑦ ᐊᑐᐊᒐᐅᔪᖅ 
ᑲᒪᒋᔭᖃᖅᑐᖅ ᐊᐅᓪᓚᕈᓐᓇᕐᓂᕐᒧᑦ ᐊᔪᓐᖏᑦᑐᓂᒃ ᐊᒻᒪ ᐃᑲᔪᕈᑕᐅᔪᓄᑦ ᐊᑐᐃᓐᓇᐅᑎᑕᐅᔪᓂᒃ ᓄᓇᕗᒻᒥ 
ᐋᓐᓂᐊᖅᑐᓕᕆᓂᕐᒧᑦ ᑲᒪᓂᕐᒧᑦ ᐸᕐᓇᒍᑕᐅᔪᒥᒃ ᐅᕝᕙᓗ ᐊᔾᔨᒌᓐᖏᑦᑐᑦ ᐃᓄᓕᕆᔾᔪᑕᐅᔪᓄᑦ ᐱᖁᔭᑦ ᐊᒻᒪ 
ᐱᓕᕆᐊᖑᔪᑦ. ᑭᓯᐊᓂᓕ, ᐊᓐᓂᐊᕐᕕᓕᐊᖅᑐᓄᑦ ᐊᐅᓪᓚᕐᓂᐅᔪᑦ ᐊᒻᒪ ᐃᑲᔪᕈᑕᐅᔪᓐᓇᖅᑐᑦ ᐊᑐᐃᓐᓇᐅᒻᒥᔪᑦᑕᐅᖅ 
ᐃᒪᐃᑦᑐᒃᑯᑦ: ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᕐᕕᓕᐊᕐᓂᕐᒧᑦ ᐃᑲᔪᕈᑕᐅᔪᑦ, ᖃᖓᒍᒃᑲᓐᓂᖅ ᐋᓐᓂᐊᕐᕕᓕᐊᕐᓂᕐᒧᑦ 
ᐃᑲᔪᕈᑕᐅᔪᑦ, ᐃᑲᔪᖅᑕᐅᔭᕆᐊᖃᓪᓚᕆᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᑦ, ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ, ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᖏᓐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᑦ ᐊᒻᒪ ᐊᓯᖏᑦ ᐊᓯᐊᓂᖔᖅ ᓇᓪᓕᐅᒃᑯᒫᖃᕈᑕᐅᔪᑦ ᐱᓕᕆᐊᑦ. 
 
2.00 ᐃᑲᔪᕈᑕᐅᔪᓐᓇᖅᑐᑦ ᐊᔪᓐᖏᑦᑐᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ 

  
(1) ᑕᐃᓐᓇ ᖃᓂᓐᓂᖅᐸᐅᔪᖅ ᐊᖏᖅᑕᐅᓯᒪᔪᖅ ᐃᓪᓗ ᐅᐸᑦᑕᐅᔭᕆᐊᖃᖅᑐᖅ ᐊᒻᒪ ᓈᒻᒪᒃᐸᑦ ᐋᓐᓂᐊᕐᕕᐅᔪᖅ 

ᓄᓇᕗᒻᒦᑉᐸᑦ ᐊᒻᒪ ᑕᐃᓐᓇ ᐃᑲᔪᖅᑕᐅᔪᖅ ᓂᕈᐊᖅᐸᑦ ᐊᓯᐊᓄᖔᕈᒪᓗᓂ, ᑕᐃᒃᑯᐊ ᐊᒥᓲᓂᖏᑦ 
ᐃᑲᔪᕈᑕᐅᔪᓐᓇᖅᑐᑦ ᐊᑐᐃᓐᓇᐅᑎᑕᐅᒐᔭᖅᑐᑦ ᑕᐃᒃᓱᒧᖓ ᖃᓂᓐᓂᖅᐸᐅᔪᒧᑦ ᐋᓐᓂᐊᕐᕕᒻᒧᑦ. 

(2) ᑕᐃᓐᓇ ᖃᓂᓐᓂᖅᐸᐅᔪᖅ ᐊᖏᖅᑕᐅᓯᒪᔪᖅ ᐃᓪᓗ ᐅᐸᑦᑕᐅᔭᕆᐊᖃᖅᑐᖅ ᐊᒻᒪ ᓈᒻᒪᒃᐸᑦ ᐋᓐᓂᐊᕐᕕᐅᔪᖅ 
ᓄᓇᕗᑦ ᓯᓚᑖᓃᑉᐸᑦ ᐊᒻᒪ ᑕᐃᓐᓇ ᐃᑲᔪᖅᑕᐅᔪᖅ ᓂᕈᐊᖅᐸᑦ ᐊᓯᐊᓄᖔᕈᒪᓗᓂ, ᑕᐃᒃᑯᐊ ᐊᒥᓲᓂᖏᑦ 
ᐃᑲᔪᕈᑕᐅᔪᓐᓇᖅᑐᑦ ᐊᑐᐃᓐᓇᐅᑎᑕᐅᒐᔭᖅᑐᑦ ᑕᐃᒃᓱᒧᖓ ᖃᓂᓐᓂᖅᐸᐅᔪᒧᑦ ᐋᓐᓂᐊᕐᕕᒻᒧᑦ. 

(3) ᓄᓇᕗᑦ ᒐᕙᒪᒃᑯᖏᑦ ᑭᖑᓕᖅᐹᖑᓗᑎᒃ ᐊᑭᓖᖃᑦᑕᕐᓂᐊᖅᑐᑦ. ᑕᐃᒪᓕ ᑐᑭᖃᖅᑐᖅ ᐃᒫᒃ ᐊᓯᖏᑦ 
ᑮᓇᐅᔭᖃᖅᑎᑦᑎᔪᓐᓇᖅᑐᑦ ᐊᑐᖅᑕᐅᖄᕆᐊᖃᖅᑐᑦ. 

(4) ᒪᓕᓪᓗᒋᑦ ᐊᑭᓖᔭᕆᐊᖃᕐᓂᐅᔪᑦ, ᑕᐃᒪᐃᑦᑕᕆᐊᖃᖅᐸᑦ, ᐃᑲᔪᕈᑕᐅᔪᑦ ᐊᑭᓖᓗᑎᒃ ᖃᖓᑕᔾᔪᑎᖏᓐᓂᒃ: 

(i) ᖃᖓᑕᓲᑦ ᐊᐅᓪᓚᕐᕕᖏᑦ ᒪᓕᓪᓗᒋᑦ ᐊᑭᑭᓐᓂᖅᐸᐅᔪᒃᑯᑦ. 

(ii) ᓂᐅᕕᖅᓯᒪᓗᑎᒃ ᖃᖓᑕᓲᒥᒃ ᑐᐊᕕᕐᓇᖅᑐᖃᖅᑎᓪᓗᒍ ᐅᕝᕙᓗ ᓂᐅᕕᖅᓯᒪᓂᖅ ᓇᒻᒪᒃᑑᔭᖅᐸᑦ ᐊᒻᒪ 
ᐊᑭᑭᓐᓂᖅᓴᐅᓂᐊᖅᐸᑦ ᖃᖓᑕᓲᒥᒃ ᐊᐅᓪᓚᕐᕕᒋᕙᑦᑕᖏᓐᓂᒃ ᐊᐅᓪᓚᖅᐸᑦᑐᓂᒃ. 

(iii) ᓄᓇᒥ ᐅᓯᓂᐅᔪᖅ ᑕᐃᒪᐃᑦᑕᕆᐊᖃᖅᐸᑦ ᐅᓯᔭᕆᐊᖃᖅᐸᑦ ᐃᑲᔪᖅᑕᐅᔪᖅ ᐊᑕᐅᓯᕐᒥᑦ 
ᐋᓐᓂᐊᕐᕕᐅᔪᒥᒃ ᐊᓯᐊᓄᑦ ᑕᕝᕙᓂᒃᓴᐃᓐᓇᖅ ᓄᓇᓕᒻᒥ. 

(iv) ᐊᑭᖏᑦ ᐊᐅᓪᓚᕈᑎᖓ ᐃᑲᔪᖅᑕᐅᔫᑉ ᐋᓐᓂᐊᓕᖅᑐᐊᓗᑉᐸᑦ ᐅᕝᕙᓗ ᐋᓐᓂᖅᑐᐊᓘᑉᐸᑦ ᓄᓇᒥ 
ᑕᕝᕗᖓ ᖃᓂᓐᓂᖅᐸᐅᔪᒧᑦ ᐋᓐᓂᐊᕐᕕᒻᒧᑦ (ᒪᓕᓪᓗᒋᑦ ᓇᓗᓇᐃᔭᐃᓯᒪᔪᑦ ᐱᕕᖃᖅᑎᑕᐅᔪᑦ 
ᒪᓕᒋᐊᖃᖅᑕᖏᓐᓂ). 

 ᐃᓚᖓ ᓇᒻᒪ: 3  

3.00 ᐊᖏᖅᑕᐅᔾᔪᑎᖏᑦ 
 
ᐃᑲᔪᖅᑎᕿᐅᔪᑦ ᖃᐅᔨᒋᐊᖅᐸᑦᑐᑦ ᖃᓄᑎᒋ ᐃᑲᔪᖅᑕᐅᔭᕆᐊᖃᕐᒪᖔᖅ ᐃᑲᔪᖅᑕᐅᔭᕆᐊᓕᒃ ᐊᒻᒪ ᐊᐅᓪᓚᕆᐊᖃᕐᒪᖔᑕ 
ᐃᑲᔪᖅᑕᐅᔭᖅᑐᕐᓗᓂ. ᑲᒪᔨᐅᔪᑦ ᐊᑐᖅᐸᑦᑐᑦ ᒪᓕᒋᐊᖃᖅᑕᖏᓐᓂᒃ ᐊᑐᖅᑎᓂᐊᕐᓗᒍ ᐊᑐᐊᒐᐅᔪᑦ ᐊᔾᔨᒌᑎᑦᑎᓗᑎᒃ ᐊᒻᒪ 
ᑕᐃᒪᐃᒃᓴᐃᓐᓇᕐᓗᑎᒃ, ᐊᑕᐅᑎᒃᑯᑦ ᖃᐅᔨᓴᖅᑎᐊᕐᓗᑎᒃ ᑕᒪᒃᑯᐊ ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪ/ᐅᕝᕙᓗ 
ᐃᓄᓕᕆᔭᐅᔭᕆᐊᖃᕐᓂᕆᔭᖏᑦ ᑲᒪᒋᔭᐅᒐᓗᐊᕐᒪᖔᑕ. 
 
 
4.00  ᑎᓕᔾᔪᑕᐅᔪᑦ 
 

(1) ᐃᑲᔪᖅᑕᐅᔪᖅ ᐃᕕᐊᖏᕐᒥᓂᒃ ᐊᒫᒪᑦᑎᑎᑉᐸᑦ ᓄᑕᕋᕐᒥᒃ (ᑕᐃᓐᓇ ᐅᑭᐅᖃᕐᓗᓂ ᒪᕐᕉᒃ ᑐᖔᓂ) 
ᐊᐅᓪᓚᖃᑎᖃᕈᓐᓇᖅᑐᖅ ᓄᑕᕋᕐᒥ, ᑭᓯᐊᓂᓕ ᑕᐃᓐᓇ ᐋᓐᓂᐊᕐᕕᒻᒥ ᑲᒪᒋᔭᐅᔾᔪᑎᖓ 
ᐊᒫᒪᑦᑎᑦᑎᑕᐃᓕᔾᔪᑕᐅᒐᔭᖅᐸᑦ ᐅᕝᕙᓗ ᐊᑦᑕᕐᓇᕐᓂᐊᖅᐸᑦ ᑕᕝᕗᖓ ᓄᑕᕋᕐᒧᑦ. ᑕᐃᓐᓇ ᓄᑕᕋᖅ 
ᐱᖃᓯᐅᔾᔭᐅᓯᒪᔭᕆᐊᖃᖅᑐᖅ ᖃᖓᑦᑕᐅᑎᑖᕈᒪᔾᔪᑎᒃᑯᑦ ᐊᒻᒪ ᑕᐃᒃᑯᐊ ᑐᔪᕐᒥᕕᐅᔪᑦ 
ᖃᐅᔨᒃᑲᖅᑕᐅᓯᒪᔭᕆᐊᖃᖅᑐᑦ. 

 
ᖃᐅᔨᒪᒋᐊᓕᒃ: ᐱᒋᐊᕐᓗᒍ ᒫᑦᓯ 31, 2008 ᑕᒪᒃᑯᐊ ᖃᖓᑕᒋᐊᖃᖅᑐᓕᒫᑦ ᐅᑭᐅᖃᖅᑑᔭᑐᐊᖅᐸᑕ 12-ᓂᒃ 

ᐅᖓᑖᓂᓘᓐᓃᑦ ᑕᑯᑎᑦᑎᔭᕆᐊᖃᖃᑦᑕᕐᓂᐊᓕᖅᑐᑦ ᒐᕙᒪᒃᑯᓐᓂᑦ ᓴᓇᔭᐅᓯᒪᔪᓂᒃ ᐊᔾᔨᓐᖑᐊᓂ 
ᑭᓇᐅᓂᖏᓐᓄᑦ ᓇᓗᓇᐃᒃᑯᑕᐅᔪᓂᒃ (ᑲᓇᑕᐅᑉ ᓯᓚᑖᓅᕈᓐᓇᐅᑎᑦ, ᐊᖁᑦᑐᖅᓯᐅᑎᑦ, ᐊᓯᖏᓪᓗ) ᐅᕝᕙᓗ 
ᒪᕐᕉᓐᓂᒃ ᑭᓇᐅᓂᖓᓄᑦ ᓇᓗᓇᐃᒃᑯᑕᐅᔪᓂᒃ ᐊᔾᔨᓐᖑᐊᖃᓐᖏᑦᑐᓂᒃ ᒐᕙᒪᒃᑯᓐᓂᑦ ᑐᓂᔭᐅᓯᒪᔪᓂᒃ 
(ᐃᓅᔪᖅᓯᐅᑎᖏᓐᓂᒃ), ᐊᑕᐅᓯᒃᑲᓐᓂᕐᒥᒃ ᑎᑎᕋᖅᓯᒪᔪᓂᒃ ᐃᓄᕕᒥᓂᖓᑕ ᐅᓪᓗᖓᓂᒃ, ᖃᖓᑕᓲᒧᑦ 
ᐃᑭᓚᐅᓐᖏᓐᓂᖏᓐᓂ. 

 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᐊᐅᓪᓚᓂᐊᖅᑐᓄᑦ ᐊᖏᖅᑕᐅᓂᐅᔪᓄᑦ ᐃᓄᐃᑦ ᐅᖃᕈᓐᓇᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐅᕙᓂ: 
 
Department of Health and Social Services 
Health Insurance Programs 
P.O. Bag 003 Rankin Inlet 
 
ᐊᑭᖃᓐᖏᑦᑐᖅ ᐅᖄᓚᐅᑦ 1-800-661-0833 
ᓱᑲᑦᑐᒃᑯᑦ   1-800-645-8092 
ᖃᕋᓴᐅᔭᒃᑯᑦ  nhip@gov.nu.ca 
 


